


Cle celedeselogoedidnjicu

bitaka na c/fecetvi
i Sutjesci

CVIJETIN MIJATOVIC

Neretva i Sutjeska su naSi proboji
u viseznacnom smislu te rijeci

Cetrdeset je godina od pobjedcnosnog zavrietka velikih i za na3
narodnooslobodilac¢ki rat i revoluciju kljuénih i prelomnih bitaka —
epopejd na Neretvi i Sutjesci i sveg onog bogatstva zna¢ajnih vojno-
-politi¢kih zbivanja i pobjeda NOP-a irom naSeg uzavrelog jugo-
slovenskog ratiSta, neposredno vezanih za taj period na%e nove is-
torije.

Period od ¢etiri decenije za Zivot ¢ovjeka, za Zivot jedne gene-
racije, konkretno, generacije koja je bila akter tih velikih istorijskih
dogadaja, predstavlja polovinu ljudskog vijeka. Medutim, za isto-
riju jednog naroda to je tek trenutak. Ako se, pak, taj period
mjeri i ocjenjuje dubinom procesa i rezultatima koje je u njemu
nasSa zemlja ostvarila u svom ukupnom razvoju — on dobija zna-
cenje Citavog jednog stoljec¢a, pa i viSe, koliko je, nerijetko, drugim
narodima u drugim vremenima trebalo da ostvare sve ono §to je u
minule Cetiri decenije ostvareno na planu drustveno-politi¢kog, eko-
nomskog, nau¢no-tehni¢kog i kulturnog razvoja svih nasih krajeva,
svih nasih naroda i narodnosti. Upravo u tom periodu nasa zajednica
je doZivjela odista potpuni preobraZaj, svrstavajuéi se medu zemlje
koje su poodmakle u svom sveukupnom razvoju.

Ta istina €esto i neumitno podsti¢e na razmisljanje o odnosu
Covjeka i vremena. Bez Zive, stvaralatke ljudske akcije vrijeme je
prazna apstrakcija, a za uzvrat, ¢ovjek, opet, ne moZe izaéi iz svog

vremena, iz svog doba. No, istorija ne te¢e ravnomjerno, defava se
da dovjek ili neki druStveni pokret »nadidu« svoje vrijeme. Ali, to
S$to neki pokret u odredenom vremenu i prostoru ostvari veliko djelo,
u naSem sludaju autenti¢no revolucionarno djelo i, u tom sklopu, ori-
ginalno i izuzetno, ¢udesno vojno djelo, kao $to su bile bitke o ko-
jima je ovdje rije¢, izraz je samo — u punom smislu — revolucio-
narnog djelovanja u kontekstu datih drustveno-istorijskih okolnosti.
Drugim rije¢ima, nas narodnooslobodilaéki pokret, predvoden Komu-
nistickom partijom Jugoslavije s drugom’ Titom na &elu, duboko je
spoznao mogucénosti oslobodilackog i revolucionarnog djelovanja u
okviru drugog svjetskog rata, primjenjujuéi sredstva i metode pri-
mjerene uslovima tog vremena i globalne vojnostrategijske situa-
cije. Najkrade: na$§ pokret je odgovorio zahtjevu istorije.

Ogromni rezultati koje smo ostvarili u poslijeratnom periodu na
druStveno-ekonomskom preobraZaju nase zemlje jesu neposredni re-
zultat i plod tesSke i krvave Cetvorogodi$nje narodnooslobodilacke i
revolucionarne borbe svih nasih naroda i narodnosti, borbe u ¢ijem
su Sirokom kontekstu, kao §to je veé istaknuto, kljuéno mjesto i pre-
sudan znacaj imale bitke na Nereivi i Sutjesci. Njihov znadaj s gle-
dista trajnih druStveno-istorijskih posljedica za naSu sadasnjost i
buduénost slikovito izraZava naSa mlada generacija, pjevajuéi one
jednostavne i sadrZajne stihove: »Kakve bi nam bile sjetve da nije
bilo Sutjeske i Neretve?« Zapravo, Neretva i Sutjeska su, svojim
ishodom i porukama, svojom izuzetno$éu kao drustvena i, uZe, vojna
pojava postale inspirativne i izazovne teme za umjetni¢ko transpo-
novanje, ali i za naucno-teorijsko promisljanje, §to svjedoéi o nji-
hovoj veliéini i trajnosti, kao simbola neizmjerne moé¢i naroda u bor-
bi za slobodu. One su pobudivale i pobuduju interesovanje najdaro-
vitijih umjetnika, podjednako i u vrijeme u kome su se odigravale
i danas. O tome svjedo¢i i mno$tvo muzi¢kih, literarnih, filmskih i
likovnih djela u kojima mnogobrojni stvaraoci Sirom zemlje, sudio-
nici tih zbivanja i predstavnici generacija koje dolaze, podjednako
iskreno i snazno izraZavaju svoje videnje tih na$ih velikih istorijskih
dogadaja. Oni su videni na razli¢ite na¢ine: kao heroike, kao velike
ljudske drame, kao epopeje, kao na$i partizanski Termopili...

Sutjeska i Neretva su naSe velike istine kojima nije trebalo
nista dodati da postanu i ostanu legenda.

Za strogo i racionalno nauéno rasudivanje, posebno za istraZzi-
vanja istoriografa i vojnih teoreti¢ara, fenomen bitaka i pobjeda
na Neretvi i Sutjesci ima i poseban znadaj. To su dvije uzastopne
bitke u okruZenju, jedine u drugom svjetskom ratu i vrlo rijetke u

¢itavoj istoriji ratova, koje su se pobjedonosno zavrsile — probojem
iz okruZenja bez neposredne pomoéi spolja. Taj fenomen naseg NOR-a
1 revolucije pobuduje paZnju ne samo domaée nau¢ne javnosti veé
i 8ire, u svijetu, o ¢emu, sem ostalog, svjedoéi i zapazeno uesce stra-
nih struénjaka na nauénim skupovima organizovanim u nas ili u pub-
likacijama koje se objavljuju u nasim i svjetskim izdavadkim cen-
trima, pogotovu nakon sve Sireg otvaranja arhivske grade. Stoga se
8 pravom moZe re¢i da su bitke na Neretvi i Sutjesci postale pred-
met izu€avanja istorijske i vojne nauke u nas i u svijetu, pa i oba-
vezno S8tivo za obrazovanje na mnogim univerzitetima i vojnim aka-
demijama.

U naSoj istoriografskoj literaturi postoje ¢itavi tomovi nauénih i
strucnih studija, monografija i zbornika sjeéanja, memoarskih zapisa
I drugih oblika publicistickog kazivanja. Moglo bi se reéi da nije
ostao nezabiljeZen gotovo nijedan detalj iz tih bitaka. Iz toga bi se
moglo zakljuciti da je o tim bitkama i onome $to je iz istorije NOR-a
za njih pobliZze vezano, ve¢ sve istraZeno i kazano i da je veoma tegko
nesto novo reéi. No, to je samo dijelom taéno.

Nema nikakve sumnje u to da su primarna istoriografska istra-
Jivanja o tim dvjema bitkama solidno izvr$ena i, prakticki, veé za-
okruZena. Medutim, ne bi se moglo reéi da su zavrSeni svi poslovi
oko formiranja, uobli¢avanja pune svijesti i saznanja o tim istorij-
skim dogadajima i njihovom mjestu u onda$njem veoma slofenom
ratnom ambijentu i na Sirokim prostorima Jugoslavije. Otuda obi-
ljeZavanje godi¥njica ovih epopeja, posebno jubilarnih, predstavlja
nov podsticaj za dublje i svestranije nau¢no-teorijsko osvjetljavanje
tih fenomena. To je bio osnovni razlog zbog kojeg je na3 opstevojni
teorijski ¢asopis »Vojno delo« ovaj svoj tematski broj, kao jednu od
nasih radnih manifestacija, posvetio &etrdesetogodi¥njici bitaka na
Neretvi i Sutjesci, dajuéi priliku njihovim neposrednim i najuticaj-
nijim uéesnicima da kriti¢ki analiziraju svoje i tude postupke, da
opifu tokove borbi i ocijene posljedice i pouke ovih velikih bitaka
sluZeéi se dostupnim, na$im i neprijateljskim, dokumentima i novim
spoznatim ¢&injenicama. Pri tome je posve prirodno $to su svjedo-
¢enja o ove dvije bitke i u ovom broju »Vojnog dela«, kao &to je
bilo i u surovoj ratnoj zbilji tog vremena u nas, data kao neizdvojiv
dlo i u slijedu borbenih dejstava i politi¢kih zbivanja od Triglava
do Kajmaké¢alana. Rije¢ je o zbivanjima na na$im brojnim vojis-
tima, Sirom neugasivih Zari§ta ustanka, u okupiranim gradovima u
kojima se sve masovniji narodnooslobodila¢ki pokret, sa komunistima
na ¢elu, hrabro i mastovito, primjenom najrazlié¢itijih oblika borbe

i otpora, nosio sa okupatorom i kvislinzima. O tome svjedoce istak-
nuti vojni i politi¢ki rukovodioci krupnih sastava NOV i PO u Slo-
veniji, Slavoniji, Lici, Kordunu, Bosanskoj krajini.

U naporu da se dode do viSih sintetizovanih oblika i sadrzaja
svijesti i saznanja u vezi sa naSom temom, neminovno se susrecemo
sa izvjesnim dualizmom éinjenica i teorijske misli, $to se ispoljava
kao suprotnost izmedu egzaktne analize i apstrakine sinteze. Tamo
gdje se analititkom oku ukazuje kraj empirijskih ¢injenica, misaono
oko produZuje preko odredenih granica vremena i prostora, proji-
cirajuéi zbivanja proglosti na sada$njost i buducénost, sagledava cje-
linu svakog procesa u mno$tvu pojedinaénih, naoko izolovanih zbi-
vanja.

Sa distance od éetiri decenije moZemo mnogo jasnije i tacnije
da uoédimo istorijski kontekst i vremenski kontinuitet bitaka na Ne-
retvi i Sutjesci u sklopu opstih, svjetskih zbivanja.

S tim u vezi &ini se uputnim podsjetiti na neke, ve¢ sasvim vid-
ljive i jasne istorijske &injenice, koje bitkama na Neretvi i Sutjesci
daju opstije znaCenje i veéi znacaj nego $to smo im mi sami prida-
vali — iz skromnosti ili iz nedovoljnog razumijevanja svjetskog is-
torijskog procesa u razdoblju od 1941. do 1945. godine.

1. Bitke na Neretvi i Sutjesci, ne samo §to su kljuéne i prelomne
bitke na nasem tlu veé, sasvim izvjesno, spadaju medu prelomne
bitke drugog svjetskog rata. Na takav zakljuéak upucéuju dva mo-
menta: a) vremenska koincidencija zbivanja na ratistima i b) strate-
gijski kontekst zbivanja u globalnim razmjerama.

U vezi s prvim momentom treba najprije konstatovati da je ju-
goslovensko ratiste, iako hiljadama kilometara udaljeno od savez-
ni¢kih frontova i lieno njihove pomoéi, veé krajem 1942. godine po-
primilo zna¢aj samostalnog fronta u Evropi, §to su nam tada otvoreno
priznavali neprijatelji, a ne dugo potom, upravo nakon pobjeda na
Neretvi i Sutjesci, to ¢e priznati i saveznici. Teza o takvom znacaju
naSeg jedinstvenog rati$ta dokazuje se, najprije, samom cinjenicom
da su na njemu vodene dvije uzastopne bitke u prelomnoj strategij-
skoj situaciji, kada su osovinske sile pocele da gube strategijsku ini-
cijativu na svim rati$tima, pokusavajuéi krajnjim naporima da je po-
vrate i zadrZe. Naime, u drugoj polovini 1942. godine permanentno
traje strategijska ofanziva NOVJ, koja je imala za posljedicu stvara-
nje kompaktne slobodne teritorije od oko 50.000 km?, koji su Nijemci
nazivali »Titova drZava«. Ona je zahvatala oblasti zapadne Bosne

8



i Hrvatske, od Save i Kupe, na sjeveru, do Jadranskog mora, na
jugu, uz ¢itav niz manjih slobodnih teritorija Sirom zemlje.

Gotovo petomjeseCna strategijska ofanziva snaga NOV i PO
Jugoslavije, koja je pocela krajem juna, pohodom grupe proleter-
gkih udarnih brigada pod vodstvom Vrhovnog §taba na zapad, radi
povezivanja sa jedinicama iz Bosanske krajine i Hrvatske, zavrsila
se pofetkom novembra pobjedonosnim izvodenjem poznate bihacke
operacije koju je izvojevala grupa od 10 brigada i odreda. Tok te
strategijske ofanzive pratile su intenzivne borbene aktivnosti manjih
ili veéih razmjera na cjelokupnom ratistu, od kojih ovdje biljeZimo
dejstva istoénobosanskih, li¢kih, dalmatinskih, juZznomoravskih, srem-
gkih, slavonskih, slovenac¢kih i crnogorskih partizanskih jedinica.
One su drZale brojne slobodne teritorije i izvodile raznovrsna bor-
bena dejstva, ohrabrujuéi time i sve agilniji ilegalni pokret u okupi-
ranim gradovima. To je vrijeme pofetka veoma uspjesnog borbenog
sadejstva i ratnic¢ke solidarnosti slovenackih i hrvatskih, sremskih i
istoénobosanskih, makedonskih i juZnomoravskih partizanskih jedi-
nica, ¢ime su nastale znadajne zajedni¢ke pobjede u Suhoj krajini,
na prilazima Zagrebu, na Majevici itd. Nimalo sluéajno, u takvim
okolnostima Vrhovni komandant odlu¢uje da stvori NOVJ kao re-
dovnu vojsku, izraslu iz Sirokog partizanskog pokreta, ¢emu je slije-
dilo stvaranje prvih nasih divizija i korpusa. Time Narodnooslobo-
dila¢ka vojska, usred »Hitlerove evropske tvrdave«, izrasta u samo-
gtalan i zna¢ajan vojni €inilac koji drzi poseban front, a kao rezultat
§irine NOP-a i velikih vojnih pobjeda odrZano je Prvo zasijedanje
AVNOJ-a u Bihaéu i kongresi nasih antifa$isti¢kih organizacija om-
ladine i Zena.

Sve to nedvosmisleno je ukazivalo na marksistiCkom analizom
izveden zakljudak da su okupatorske i kvislinke snage, brojeéi kra-
jem ratne 1942. godine oko 880.000 vojnika, gubile strategijsku ini-
cijativu u danonoénim sudarima sa oko 150.000 boraca NOV i POJ,
§to je narednih mjeseci, uodi bitaka na Neretvi i Sutjesci i u toku
njih, uticalo na razmah borbe i otpora Sirom zemlje.

Nastavljajuéi ofanzivu, pobjedonosno krunisanu oslobadanjem
Bihaéa i brojnih drugih naselja, krajiske i hrvatske jedinice su os-
lobodile prostranu teritoriju. Vojni i politi€ki rezultati te ofanzivne
operacije bili su tako krupni, a reperkusije toliko dalekosezne da je
ona uvrstena u najznadajnije operacije narodnooslobodila¢kog rata.
Posmatrana u sklopu uspjeha savezni¢kih armija na sjeveroafrickom
rati§tu, pribliZavanja ratnih operacija jugu Evrope i, u vezi s tim,
znatnog porasta znataja Balkana i jugoslovenskog ratiSta krajem

1942. godine, ta operacija je, uz nesumnjivo veliki operativni, dobila
i krupan strategijski znacaj. Uspje$nim ishodom ona je dala snaZan
podsticaj narodnooslobodila¢kom pokretu, oja¢ala Narodnooslobodila-
¢ku vojsku Jugoslavije, uévrstila njene pozicije u znatnom dijelu
zemlje i ozbiljno ugrozila stabilnost odbrane njemackih i italijanskih
trupa u sjeverozapadnom dijelu Balkana. To je bio jedan od osnov-
nih razloga Sto je vrhovno vojno vodstvo ¢lanica Osovine traZilo
rjeSenje u izvodenju operacije »Vajs«, koja ée dostiéi kulminaciju
upravo u bici na Neretvi.

U isto vrijeme deSavaju se odluéujuéi dogadaji na istodnom i na
africkom frontu.

U drugoj polovini 1942. i u prvim mjesecima 1943. godine na
juZnom krilu sovjetsko-njemac¢kog fronta vodila se staljingradska
bitka. Ona je svojim tokom, ishodom i posljedicama bila najveéa bit-
ka u drugom svjetskom ratu, svakako prelomna ne samo za to ratiste
vec i za drugi svjetski rat u cjelini.

Nekako u isto vrijeme u sjevernoj Africi vode-2a je bitka kod
El Alamejna, takode prelomna za to rati§te. Prema tome, vremenska
koincidencija zbivanja na istoénom, afri¢kom i balkanskom (jugoslo-
venskom) rati$tu bila je potpuna i nimalo slu¢ajna.

Razlika je jedino u redoslijedu dogadaja i u tome §to je reak-
cija osovinskih sila, koje su poku3ale da povrate izgubljenu strate-
gijsku inicijativu, po intenzitetu i snazi bila razli¢ita na svakom po-
jedinaéno uzetom ratidtu. Pri razmatranju tih dogadaja uoéljive su
neke paralele.

U staljingradskoj bici Nijemeci su najprije bili u ofanzivi. Anga-
Zuju¢i 106 divizija svrstanih u Sest armija prema devet sovjetskih
armija, uspjeli su da dopru do Staljingrada i prevoja na Kavkazu,
ali dalje nisu mogli napredovati. Crvena armija je presla u protiv-
ofanzivu i u Zestokim dvomjese¢nim sudarima, do 2. februara 1943,
unistila je ili razbila kod Staljingrada i VoronjeZa sedam njemackih
i satelitskih armija, jadine 75 divizija.

U bici kod El Alamejna, u libijskoj pustinji, saveznici su bili u
ofanzivi od samog njenog podetka, 23. oktobra. Angaujuéi 10 svo-
jih divizija i tri brigade, sa ukupno 165.000 vojnika, prema 14 divi-
zija i jednoj brigadi, u svemu 93.000 vojnika snaga Osovine, sa-
veznici su u dvanaestodnevnim Zestokim borbama prakti¢ki razbili
Romelovu armiju, $to ée imati za posljedicu kapitulaciju snaga Oso-
vine u Tunisu 13. maja 1943. godine, &ime je rat u Africi bio zavren.
U isto vrijeme 127.000 vojnika njemadke, italijanske i bugarske

okupacione armije i kvislinga, hrlili su da, prema planovima brizlji-
vo pripremane operacije »Svarc«, zatvore obru¢ oko Glavne opera-
tivne grupe Vrhovnog $taba NOV i POJ na prostoru sjeverne Crne
Gore.

Jugoslovensko ratiSte u to vrijeme, i zbog stvarne snage NOV i
POJ i zbog vojno-politi¢kih okolnosti na Sirem planu, dobija znacaj
kakav do tada nije imalo i za saveznike i za sile Osovine. Taj
znacaj. ée se sve viSe povecavati sa priblizavanjem saveznickih fron-
tova Balkanskom. poluostrvu, koje je za Nijemce bilo od izuzetne
vazZnosti. Jugoslovenski front u toj konstelaciji snaga i odnosa postaje
sve znacajniji element u strategijskim procjenama njemacke vrhovne
komande. Ona je za prostor Balkana neS$to kasnije konstatovala da je
»dobio izri¢iti znadaj ratiSta«, da strategijski polozaj NOVJ dovodi
u pitanje sigurnost odbrane jadranske obale, na kojoj je razvoj si-
tuacije bio »zabrinjavajuéi«, jer je ugroZavao bok njemackih snaga
u Italiji i otezavao snabdijevanje isturenih njemackih trupa u Gré-
koj. Njemacka vrhovna komanda veé tada predvida mogucnost is-
krcavanja zapadnih saveznika na Balkanu i moguénost uskladi-
vanja dejstava NOVJ i Crvene armije. U procjenama se konstatuje
da se »ruske operacije na juZnom odsjeku istoénog fronta ... moraju
gledati povezano sa porastom ustani¢kog pokreta na jugoslovenskom
prostoru«. O tome na svoj naéin rje¢ito svjedoée i sadrzaj i tok tajne
prepiske Hitlera i Musolinija, intenzivno vodene upravo u to vrijeme
i na vruée balkanske teme. Tako Firer, u pismu Ducéeu datiranom 13.
februara 1943, dakle, u vrijeme kada su zajedni¢kim snagama i sa
krajnjom odlu¢noséu i surovoséu izvodili operaciju »Vajs«, piSe kako
je, »rasprostranjenost Titovih pobunjeni¢kih organizacija predmet
preneraZenja i briga«, kako smirivanje ovog prostora »nije moguce
izvrsiti jednostavno pomocu politiéke vjeStine«, veé u to »treba uno-
giti silu, bez obzira na cijenu u ljudskim Zivotima«, inace ée »u ¢€asu
savezni¢kog iskrcavanja situacija biti takva da ée njemacke divizije
biti prisiljene da suzbijaju bande partizana, a ne da nam stoje na
raspolaganju kao efikasne odbrambene trupe za borbu sa invazio-
nom armijome.

Poseban znadaj naSem ratiStu Nijemci su pridavali zbog moguce
kapitulacije Italije, jer su se pribojavali, ne bez razloga, da ée anglo-
-americke trupe slijedeéi udar izvesti preko jugoslovenske obale na
Balkan. U tom sluéaju, kako je utvrdio naéelnik Operativnog odjelje-
nja Komande jugoistoka, »snage pod Titom dobijaju operativnu vaz-
nost i predstavljaju stalnu opasnost za njemac¢ku odbranu«. Nakon
bitaka na Neretvi i Sutjesci njemaé¢ka vrhovna komanda procjenjuje

da je »kraj 1943. godine za razvoj Titovog pokreta bio od velikog zna-
¢aja: on je donio njegove ucvrséenje u opstu saveznié¢ku strategiju i
time priznanje kao samostalne ratujuée sile«. O¢evidno, ocjena je
nedvosmislena i, §to je jo$ zna¢ajnije, s obzirom na to od koga do-
lazi, taéna. Taénost ovakvog zaklju¢ka potvrdena je i neposredno na-
kon bitaka na Neretvi i Sutjesci, kada su poceli da pristizu prvi plo-
dovi Titove dvadesetomjese¢ne, uporne i neravnopravne borbe na
medunarodnom planu za razobli¢avanje uloge izbjeglicke vlade i
priznavanje uloge i znac¢aja NOVJ u okviru Antihitlerovske koalicije.
Neretva i Sutjeska su, naime, predstavljale poéetak mijenjanja sta-
vova i glediSta saveznika u pogledu znaéaja i doprinosa NOVJ u uni-
§tavanju sila Osovine, a zatim je uslijedilo ubrzano slanje vojnih mi-
sija i ratne pomoéi u vise krajeva zemlje.

Jo§ jednom se vratimo znacaju koji je Hitler u to vrijeme pri-
davao jugoslovenskom ratistu. O tome najbolje govore ove njegove
rije¢i: »Partizanski pokret uzima sve veée razmere i mora se ener-
gi¢no suzbijati, poSto predstavlja veliku opasnost u slu¢aju saveznié-
kog iskrcavanja u Dalmaciji ili Albaniji. Odbrana i ¢vrsto drzanje
Balkana od Zivotne je vaZnosti, poSto bi njegovo zauzimanje od stra-
ne neprijatelja predstavljalo smrtno ugroZavanje srca Rajha i opas-
nost za istoéno krilo istoénog fronta«.

Takve procjene i odnosi Hitlerove komande prema nama bazira-
ne su na realnim ¢injenicama, u prvom redu na snazi naSe vojske.
U ljeto i jesen 1943. godine, a to zna¢i odmah nakon prelomnih bi-
taka na Neretvi i Sutjesci, mi smo ve¢ imali snaZnu oruZanu silu.
Narodnooslobodilacka vojska Jugoslavije je tada veé imala 300.000
boraca, svrstanih u devet korpusa sa 27 divizija, 101 brigadom,
stotinu partizanskih odreda i oko dvadesetak samostalnih bataljona.
Divizija naSe NOV-e, sa oko &etiri brigade, onakva kakva je bila
u ljeto 1943. godine, mogla je da izbaci iz svog naoruzanja oko
3.000 kg celika u minuti. Veé¢ u septembru i oktobru iste godine, nje-
na vatrena snaga je porasla na oko 4.000 kg ¢elika u minuti. To je
nesumnjivo bila respektivna vojna snaga s kojom je svako morao
da ra¢una. U to vrijeme NOVJ je vezivala za jugoslovensko ratiste
oko 600.000 neprijateljskih vojnika. Medu njima je bilo 30 fasisti¢kih
divizija, (19 njeméékih, osam bugarskih i tri madarske).

Iz izloZenog slijedi da je ljetnja ofanziva grupe proleterskih bri-
gada, krajiskih i hrvatskih jedinica — izvodena u vrijeme kada su
fasisticke armije na istoénom frontu u svojoj velikoj ljetnjoj kam-

panji izbijale na Volgu i Kavkaz — bila jedina operacija na evrop-
skom ratiStu u kojoj su se antifasisticke snage nalazile u ofanzivi.
To joj je davalo posebnu dimenziju i simboliku.

Drugu paralelu mogude je povuéi izmedu afri¢kog i jugosloven-
skog ratiSta. Naime, krajem 1942. godine NOVJ je vezivala na na-
gem ratiStu 30 okupatorskih divizija, od kojih je samo italijanskih
bilo 23 divizije. Krajem te godine, znaéi, bilo je angaZovano. na
jugoslovenskom frontu viSe okupatorskih snaga nego italijanskih i
njemadkih, uzetih zajedno, na africkom frontu. Italijanske snage
angaZovane na naSem ratiStu bile su tri puta jate od onih angaZo-
vanih u Africi. Jugoslavija je veé¢ tada za Italiju bila, u stvari
glavno ratiste.

Sli¢an odnos uocava se i kada se komparativno analiziraju bitke
na Neretvi i Sutjesci i bitka kod El Alamejna. Ako se uzme odnos
snaga u, recimo, bici na Sutjesci (127.000 : 19.000) nece biti teSko
uoditi da su okupatorske snage angaZovane u toj bici bile gotovo
dvostruko jac¢e od onih koje su bile angaZovane u bici kod El Ala-
mejna.

U svjetlosti svih tih empirijskih ¢injenica mozZe se zakljuciti:
(1) da je jos od pocetka 1941. godine u Evropi po¢eo da se stvara drugi
front, éega su se Nijemci najviSe pribojavali polaze¢i u avanturu za
osvajanje svijeta, imajuéi na umu losa iskustva iz prvog svjetskog
rata vezana za borbe na dva fronta; (2) da su na naSem ratistu snage
NOP-a prve u drugom svjetskom ratu preotele strategijsku inicija-
tivu od okupatorskih snaga; (3) da su bitke na Neretvi i Sutjesci bile,
u stvari, reakcija okupatora na nasu strategijsku ofanzivu, tj. njihov
posljednji pokuSaj da se povrati izgubljena inicijativa na balkan-
#kom ratistu kojem su pridavali veliki zna¢aj. Time se i objasnjava
#llina i intenzitet tog reagovanja i sva brutalnost sredstava koja su
U tim bitkama primenjena; (4) kontroverzni uticaj saveznika na to-
kove NOR-a i revolucije u Jugoslaviji, motivisan politi¢kim razlozi-
ma, otezavao je strategijski polozaj NOVJ. Uprkos tome, na$ front je
Iz tih bitaka izasao ojacan i ostao snaZna karika u lancu globalne stra-
teglje Antihitlerovske koalicije. Kada je rije¢ o prvom dijelu ove
konstatacije, mi smo — kao rezultat sprovedenog naredenja Vrhov-
nog #taba, izdatog preko »Slobodne Jugoslavije« da »sve oruZane je-
dinice u zemlji odmah otpo¢nu ofanzivue, ali i posljedica razmaha
NOP-a — biljeZili znatajne pobjede. Spomenimo samo poneku iz
vremena bitke na Neretvi.

Grupe odreda na jugu Srbije, naro¢ito u dolini JuZzne Morave,
Jablanice i Crne Trave, izvodili su neprekidna borbena dejstva. Ce-
tiri odreda u Sumadiji izvodili su snaZne oruzane akcije i na samim
prilazima Beogradu. Prerastanje makedonske partijske organizacije
u Komunisti¢ku partiju Makedonije u sastavu KPJ snaZno je pod-
staklo razvoj NOR-a u tom dijelu zemlje i ofanzivu partizanskih od-
reda u okupacionim zonama armija Bugarske i Italije, koji su, dej-
stvujuéi pod rukovodstvom novoformiranog Glavnog Staba Makedo-
nije i Stabova pet operativnih zona, na ratnim zastavama nosili ime-
na najslavnijih heroja iz nacionalne istorije ovog naseg naroda. U Sre-
mu su u punom borbenom zamahu partizanske jedinice, seoske de-
setine i diverzantske grupe, koje su, oslanjajuéi se na narod i Frusku
goru, izvodile dejstva Sirom Srema, a narodito diverzantske akcije na
pruzi Zagreb — Beograd. Nakon dolaska Seste proleterske isto¢no-
bosanske brigade u Srem i prelaska zajedniC¢kih snaga iz Srema na
Majevicu i u istoénu Bosnu, na $iri operativni prostor, u ovom di-
jelu zemlje su formirane nove oruzane formacije i prosirena slobodna
teritorija. SnaZne jedinice u Slavoniji, na dobro organizovanoj i bra-
njenoj slobodnoj teritoriji, formirane u partizanske odrede, brigade
i divizije, a ubrzo i korpus, uspje$no su se suprotstavljale dobro pri-
premljenoj neprijateljskoj ofanzivi »Braun«. U pojasu izmedu Hr-
vatske i Slovenije, a naro¢ito na Zumberku i duz pruge Ljubljana —
Zagreb i Zagreb — Karlovac, zajedni¢kom ofanzivom tri slovenacke,
dvije hrvatske brigade i nekoliko odreda, stvorena je velika slobodna
teritorija. Iz tog vremena datira i ona slavna pobjeda slovenackih
partizana u boju protiv Italijana na Jelenovom Zljebu i irenje NOP-a
i partizanskog pokreta u svim krajevima Slovenije podijeljene izmedu
Italijana i Nijemaca; to je podstakle i usvajanje istorijske »Dolomit-
ske izjave« u kojoj su legitimni predstavnici svih snaga okupljenih
u Osvobodilnoj fronti jo§ jednom, pred licem slovenackog naroda,
potvrdili odluénost u borbi za socijalno i nacionalno oslobodenje
zemlje i priznali rukovodeéu ulogu KP Slovenije. Poznata su dej-
stva Prvog bosanskog i Prvog hrvatskog korpusa, okrsaji Seste is-
to¢nobosanske i Majevicke brigade i dvije prve vojvodanske brigade
formirane u isto¢noj Bosni, zatim partizanskog pokreta u Dalma-
ciji — podjednako na ostrvima i u priobalju, ozivljavanje akcija par-
tizana u Banatu i njihovo povezivanje sa NOP-om Rumunije, kako bi
se izbjegla izolacija i razbijanje. Dok su se u toku bitke na Neretvi i
Sutjesci stotine boraca iz Crne Gore borile u sastavu Glavne opera-
tivne grupe, u borbenom stroju Prve proleterske, Trece sandZacke,
Cetvrte i Pete crnogorske proleterske brigade, u tom dijelu nase
zemlje, pod rukovodstvom Pokrajinskog komiteta i Operativnog Sta-

ba, u uslovima najteZe strahovlade okupatora i éetnika, djelovalo je
mnostvo gerilskih grupa i jedinica i Siroka mreZa partijskih orga-
nizacija. U Hercegovini, takode u najteZim vojno-politi¢kim uslovima.
upravo u vrijeme izvodenja operacije »Vajs I«, djeluju dva jaka
partizanska odreda, brojne partijske organizacije i na desetine borbe-
nih grupa. Pod najteZim operativnim uslovima, partizanski odredi
»Emin Duraku«, »Zejnel Ajdini«, Karadaé¢ki i Sarski na kosovskom
prostoru, rukovodeni operativnim Stabovima za Kosovo i Metohiju,
izvode brojne akcije, medu kojima je bio i poznati upad odreda »Emin
Duraku« u jak garnizon u Dakovici, gdje je ubijeno vise saradnika
okupatora. Ovdje treba pomenuti i masovne demonstracije antifagis-
ta Prizrena, Peéi, Pristine i drugih veéih gradova protiv neprijatelj-
skog nasilja.

U vrijeme bitke na Sutjesci i neposredno poslije toga istorija
NOR-a je zabiljezila da su Slovenija, istoéna Bosna i Vojvodina do-
bile divizije, da je partizanski pokret u Makedoniji, ojadan sa osam
novih odreda (od kojih jedan sastavljen od boraca albanske narod-
nosti), dozivio Sirok razmah i, u skladu sa politikom KPJ, usposta-
vio neposrednije veze sa NOP-om Gréke, Albanije i Bugarske, da
dolazi do ¢vriceg povezivanja jedinica s juga Srbije, iz Makedonije i
8a Kosova (3to ¢e biti uvod u stvaranje zajedni¢kih $tabova i jedini-
ca), da su u srediSnjem dijelu Srbije formirani novi odredi, a na slo-
bodnoj Bukulji i Prvi udarni $umadijski bataljon, kao kadrovsko
jezgro buduéih brigada. U vrijeme bitke na Sutjesci pojatale su svo-
Ju aktivnost jedinice sastavljene od Gorana i Primoraca, a stvorene
#u, naroito u Slavoniji, prve krupnije jedinice NOV i PO sastav-
ljene od boraca iz redova ¢ehoslovaéke, madarske i njema¢ke narod-
nosti, 8to je prosirilo bazu NOR-a.

U uslovima priblizavanja sovjetskog fronta Balkanu, razvoja i
toka operacija u Italiji, Jugoslavija dobija sve veéi znacaj u Anti-
hitlerovskoj koaliciji. U Kairu, na putu za konferenciju u Teheranu,
Ceréil je 24. novembra 1943. rekao Ruzveltu: »Ti valjani Titovi sljed-
benici drze onoliko Nijemaca u Jugoslaviji koliko ih drze kombinirane
anglo-americ¢ke snage u Italiji, ju¥no od Rima... S obzirom na to da
Bu nas partizani i patrioti u tako obilatoj mjeri pomagali, a da nas
10 nije skoro nista kostalo, od velikog je znaéaja da se njihov otpor
podrZi«. To je dodlo do punog izraZaja na konferenciji trojice lidera
vodetih saveznitkih sila u Teheranu, koji su se, razmatrajuéi pitanje
daljnjeg vodenja rata, saglasili u tome da Narodnooslobodilaéka voj-
#ka Jugoslavije predstavlja glavnu snagu u borbi protiv njemackog
okupatora na Balkanu i da je zbog toga treba, koliko je moguée, ma-

terijalno pomoéi. To je prakti¢no znaéilo definitivno i potpuno uvr-
$tavanje oslobodilac¢kog pokreta i njegovih oruzanih snaga u global-
nu strategiju snaga Antihitlerovske koalicije.

2. Utvrdujuéi vremenski kontinuitet i globalni strategijski kon-
tekst u kojima su se odigrale bitke na Neretvi i Sutjesci treba uka-
zati i na neke posebnosti tih bitaka u odnosu na sve druge koje su
vodene u drugom svjetskom ratu.

a) U trenutku kad slavimo éetrdeset godina od tih prelomnih
dogadaja nase oruZane revolucije, logika vojnickog rezonovanja moze
zvuditi pomalo prozai¢no, ali je nemoguéno ne razmisljati o Neretvi i
Sutjesci i na vojni¢ki naéin. Kad se ¢ovjek sada, u miru, nade na
_popri$tu bitke na Sutjesci, kad se sretne licem u lice s tom divljom
prirodom, kad pogledom obuhvati tu ¢udesnu panoramu od iskona
okruZenu zubatim vrhovima Magliéa, Volujka i Zelengore, ne moZe
a da se ne zapita: Zar se u toj uskoj, izgladnjeloj dolini odigrala naj-
veéa bitka u okupiranoj Evropi u treéoj ratnoj godini? Zar su tuda
prodefilovale u borbenom stroju tolike divizije (sedam neprijatelje-
vih i tri partizanske) na prostoru koji bi, po savremenim vojnim mje-
rilima, bio preuzak i za to da se jedan pjeSadijski puk razvije u bor-
beni stroj? Zar je sva ta sila protutnjala, najprije dvjema, a onda
samo jednom jedinom planinskom stazom, koja se prvo penje uz
brdo, pa se opet spusta u ambis? Zar se, zaista, sve svelo na tu
jednu jedinu stazu u prelomnom istorijskom trenutku, u jednom casu
od kojeg je tako mnogo zavisilo?

Da se podsjetimo: savremena vojna teorija traZi bar jedan put
za bataljon, dva puta za puk, a to ¢ée reéi najmanje tri za diviziju, i
to jedan od njih da bude bolji. A kako je bilo na Sutjesci? Jedna
staza koju je bilo moguéno puskom prostrijeliti! To je za partizanske
snage bio jedini put i izlaz iz obru¢a. A neprijatelj je imao relativ-
no dobre puteve na obuhvatnoj osnovici. On je mogao da manevriSe
po spoljnjim operacijskim pravcima i da brzo prenosi teziste dej-
stva s jednog na drugi odsjek bojista. Zato je on i mogao da ostvari
operativno okruZenje na$ih snaga na tom podruéju i da koncentric-
nim dejstvom sa kruzne osnovice po¢ne da steze takti¢ki obrué. Na-
ravno, ovo drugo mu nije i§lo lako: trostruki obru¢ pukao je pred
napreglom snagom’ naSih boraca koja prevazilazi granice ljudske
mo¢i.

b) Otkad postoji vojska i otkad se vode ratovi svaka zaracena
strana je teila da opkoli protivnika i da time stvori uslove za nje-
govo potpuno unistenje. OkruZenje je, bez sumnje, najteZi poloZaj u

kojem se moZe naédi vojska. Doskora se vjerovalo da je to beznade-
Zan, bezizlazan polozaj. Ali bitke na Neretvi i Sutjesci, i mnoge
druge sliéne bitke i bojevi koje je vodila nasa Narodnooslobodila¢ka
vojska, opovrgle su to, a i mnoga druga ovjestala vojni¢ka shvatanja i
pravila, znaéajno doprinose¢i izgradnji naSe osobene ratne vjestine,
kojom smo tukli izabrane predstavnike general§tabnih 8kola sila
Osovine. '

Istorija ratova je zabiljezila sedam odluka generala Maka, koga
je, sa 70.000 vojnika, kod Ulma 1805. godine, opkolila Napoleonova
armija. Njegova sedma, posljednja, odluka je bila da — kapitulira,
i to doslovno bez ispaljenog metka!

Sli¢nih primjera ima i u novijoj istoriji. U drugom svjetskom
ratu, odsjecene i opkoljene oklopnim klinovima koji su se spajali
iza njihovih leda, padale su u zarobljeni$tvo ¢itave armije i grupe
armija i na istoénom i na zapadnoni frontu. Najveéa i najelitnija nje-
macka armija, pod komandom feldmargala Paulusa, nije uspjela da
8e probije iz obrucda, veé je kapitulirala pod Staljingradom, iako joj
je poSao u pomoé¢ feldmargal Man$tajn sa silnom vojskom. Uostalom,
i sam general Ler ée s grupom armija »E«, uprkos njegovoj velikoj
upornosti i neospornoj vjeStini u izvodenju manevra izvlatenja, mo-
rati da poloZi oruZje pred Jugoslovenskom armijom, kada je maja
1945. godine bio opkoljen na sjevernim i zapadnim granicama naSe
zemlje.

Rudolf Liters, komandant njemackih trupa u »Nezavisnoj Dr-
Zavi Hrvatskoj«, ba§ u vrijeme bitaka na Neretvi i Sutjesci bio je
tvrdo uvjeren da je partizanskim snagama odzvonilo u trenutku kada
je zaklopljen obrué¢ oko njih. Jo§ u jeku bitke na Sutjesci on je
objavio da je kucnuo ¢as konadnog obraduna s komunistima. Njegov
preterani optimizam zasnivao se na rafunicama i materijalnim po-
kazateljima koji su i8li u prilog njegovog prorocanstva. U ljudstvu je

*  bio gotovo sedmostruko ja¢i. Njegovu grupaciju od 127.000 vojnika,
koji su bili savremeno naoruZani i dobro opremljeni za vodenje
borbe u planinskim uslovima, podrzavalo je osam artiljerijskih pu-
kova i 160 aviona, koji su svakog dana mogli da izvedu vi%e od sto-
tinu polijetanja. NaSe snage su, kao §to je poznato, veé¢ u toku bitke
na Neretvi bile prinudene da odbace najveéi dio teZeg naoruZanja,
da bi ga se, u paklu Sutjeske, potpuno ligili. Ostalo je samo nesto
malo lake, brdske artiljerije u divizijama i jedan haubi¢ki divizion
pod komandom Vrhovnog $taba.

Litersova prorocanstva, kao $to je poznato, nisu se obistinila.
On se u to uvjerio i, kasnije, sam sebe demantovao. Uvjerio se
u to da hladna logika brojki nije presudna mjera vrijednosti na koju
treba racunati prilikom odmjeravanja odnosa snaga. Uvjerio se da
materijalna nadmoénost nije dovoljna za pobjedu. Postoje i druge
vrijednosti — one koje su u samom ¢ovjeku. To su u prvom redu
moral, zanos, borbenost, masovni heroizam, svijest onih koji se bore.
I vjeStina ratovanja. O tome drug Tito ka¥e: »Besmrino herojstvo i
snalaZljivost naSeg komandnog kadra savladale su skoro nemoguéne
prepreke«.

Kao ilustracija tih Titovih rije¢i moZe da posluzi i podatak da
su u jeku vodenja najtezih i odsudnih bojeva na Sutjesci, u Vrhovni
Stab stizali termopilski inspirisani izvjestaji sa poloZaja. Svi izvje$-
taji su nosili osnovnu poruku — kad neprijatelj osvoji na§ poloZaj,
znajte da od nas viSe niko nije u Zivotu! Ili: poginulo nas je dvije
treéine, ali ratunajte na nas kao da smo u punom sastavu! Tako su
se drZale sve naSe jedinice, koje su ¢inile ¢uda od juna$tva i izdrzlji-
vosti i probijale éeli¢ne obruce, bez obzira na Zrtve.

Po tome su Neretva, Sutjeska i druge epopeje NOR-a izvor na-
Seg saznanja i uvjerenja da zaista nema te situacije (goru i teZu si-
tuaciju od onih kakve su bile u bitkama na Neretvi i Sutjesci teSko
je i zamisliti) iz koje nema izlaza kada je narod rije$io da istraje u
borbi za vlastitu slobodu, da o¢uva svoje ljudsko i nacionalno dosto-
janstvo i tekovine druStvenog progresa, kada je tako prozet jedin-
stvenim i velikim idealima i voljom i tako organizovan da su narod,
vojska i vodstvo jedno.

